
సకలనీతికథానిధానము











	ఉత్సాహ.	
అనుచు ధిక్కరించుటయును నతివ మన్మథాగ్నిచే

గనలి తండ్రి కెఱుగజెప్ప కన్నకూతుమీఁద భ

క్తిని నృపాలు నెఱుగజేయ క్షితివరుండు విప్రసం

దనుని జూచి యాత్మపుత్రి దానమిచ్చె వర్ణికిన్.

	ఆ.	
మొదల విప్రతనయ పిదప భూపతి కూఁతు

పెండ్లియాడి వైశ్యుప్రియతనూజఁ

గరమువట్టి శూద్రచరణంబు ద్రొక్కె భూ

సురతనూభవుండు వరుసతోడ.

	వ.	
అంత.



	 







	ఉ.	
అల్లుని మల్లికారమణు నాత్మపురంబున కయ్యవంతికిన్

వల్లభు జేసి శ్రీనగవనంబున నుండె దపోనిరూఢి న

య్యల్లుఁడు చంద్రగుప్తుఁడను నాహ్వయమున్ వహియించి భూతలం

బెల్లను నేల నల్వురుమృగేక్షణలుం దను గొల్వ నున్నతిన్.

	వ.	
అంత నచ్చంద్రగుప్తుండు నలువురు భార్యలయందును విప్రకామినికి వరరుచి భట్టుండును, క్షత్రియసతికి విక్రమార్కుఁడును, వైశ్యరమణికి భట్టియును, శూద్రాంగనకు భర్తృహరియును ననుకుమారులం బడసి, పూజ్యంబగు రాజ్యవిభవం బనుభవింపుచు జరాభారపీడితుండై యొక్కనాఁడు.

	క.	
తనయుల మంత్రుల ధరణీ

జనముల రప్పించి శూద్రజలజాక్షికి ని

చ్చిన వరము జెప్పి యాసతి

తనయుని నాభర్తృహరిని ధరణిపు జేసెన్.

	క.	
వివరియగు విక్రమార్కుని

యువరాజుం చేసి భట్టి నురుమతి మంత్రి

		 ఈ పేజీలో చివరి మార్పు 26 ఆగస్టు 2020న 14:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

